
КҮН ТӘРТІБІ 

1. 2025–2026 оқу жылындағы әдістемелік бірлестіктің атқарған жұмысын талдау және 2026–2027 

оқу жылының мақсат-міндеттерін айқындау. 

2. Мемлекеттік жалпыға міндетті білім беру стандарттарының талаптарымен және жаңа оқу 

жылының нормативтік-әдістемелік негіздерімен таныстыру. 

3. 2026–2027 оқу жылында 2–4 сыныптарда «Дене шынықтыру» пәні бойынша аралық бағалауды 

ұйымдастыру тәртібі. 
4. 2026–2027 оқу жылында Қазақстан Республикасының жалпы білім беретін ұйымдарында оқу 

процесін ұйымдастырудың ерекшеліктері туралы әдістемелік нұсқау хатты қарастыру және 

бірлестіктің жылдық жұмыс жоспарын құру. 

5. 3 сағаттық (лицей сыныптары үшін 2+1) жүктеме бойынша күнтізбелік жоспар құру мәселесін 

қарастыру. 

Тыңдалды 
 Әдістемелік бірлестік жетекшісі Е. Маханов өткен оқу жылында атқарылған жұмыстарға талдау 

жасап, мұғалімдердің оқу-әдістемелік, шығармашылық жұмыстарының нәтижелеріне тоқталды. Жаңа 

оқу жылына арналған мақсат-міндеттер ұсынылды. 

Мұғалімдерге мемлекеттік жалпыға міндетті білім беру стандартының талаптары және жаңа 

оқу жылына қатысты нормативтік-әдістемелік құжаттар таныстырылды. 

 2026–2027 оқу жылынан бастап 2–4 сыныптарда білім алушылардың оқу жетістіктерін 

бағалауға енгізілгені жөніндегі  өзгерістер туралы түсіндірме берілді. «Дене шынықтыру» пәні 

бойынша формативтік бағалаумен қатар, оқу бағдарламасындағы бөлімді (бөлімдерді) меңгеру 

аяқталғаннан кейін аралық бағалау жүргізілетіні айтылды. Аралық бағалау тоқсанына бір рет 

өткізіледі. Бағалау пәннің ерекшелігіне сәйкес практикалық, спорттық, жеке және командалық 

жұмыстар түрінде ұйымдастырылады. Бағалау тапсырмаларын педагог оқу пәні бойынша әдістемелік 

ұсынымдарға сәйкес дербес әзірлейді. Аралық бағалау нәтижелері электрондық немесе қағаз журналға 

балл түрінде тіркелетіні және ең жоғары балл мөлшері 2-сыныпта – 12, 3-сыныпта – 14, 4-сыныпта – 

16 балл екені түсіндірілді. Пән мұғалімдері аралық бағалауды өткізу кезінде оқушылардың жас 

ерекшеліктерін, дене дайындығын, жеке мүмкіндіктерін және оқу мақсаттарына қол жеткізу деңгейін 

ескеру қажеттігін атап өтті. 

Оқу процесін ұйымдастырудың ерекшеліктері туралы әдістемелік нұсқау хат қарастырылып, 

соған сәйкес әдістемелік бірлестіктің жылдық жұмыс жоспарын әзірлеу қажеттілігі айтылды. 

Әдістемелік бірлестік жетекшісі Е.Ш. Маханов 2026–2027 оқу жылында дене шынықтыру пәні 

бойынша 3 сағаттық (лицей сыныптары үшін 2+1) жүктеме бойынша күнтізбелік жоспар құру 

мәселесін қарастыру мәселесі бойынша баяндама жасады. Баяндама барысында дене шынықтыру 

пәнінен оқу жүктемесін тиімді жоспарлау, оқу бағдарламасында қарастырылған оқу мақсаттарын 

толық қамту және сабақтардың мазмұнын білім алушылардың жас және дене дайындығы 

ерекшеліктеріне сәйкес ұйымдастыру мәселелері қарастырылды. 

3 сағаттық (лицей сыныптары үшін 2+1) жүктеме жағдайында апталық сабақтарды тиімді бөлу, 

оқу материалдарын тоқсандық және жылдық кезеңдерге жүйелі орналастыру, сабақтардың бірізділігін 

сақтау қажеттігі атап өтілді. Күнтізбелік-тақырыптық жоспарды құру кезінде оқу бағдарламасының 

мазмұны, оқу мақсаттары, сабақ тақырыптары, оқу сағаттарының саны және күтілетін нәтижелер өзара 

сәйкестендірілуі қажеттігі айтылды. 



Дене шынықтыру сабақтарының ерекшелігіне байланысты күнтізбелік жоспарлау барысында 

білім алушылардың қауіпсіздігін қамтамасыз ету, дене жүктемесін біртіндеп арттыру, оқушылардың 

денсаулық жағдайы мен дене дайындығын ескеру мәселелеріне ерекше назар аудару қажеттігі атап 

көрсетілді. 

Сонымен қатар, оқу жылындағы сабақтарды жоспарлау кезінде жеңіл атлетика, гимнастика, 

спорттық ойындар, ұлттық спорт түрлері, жалпы дене дайындығы және басқа да оқу бағдарламасында 

қарастырылған бөлімдердің жүйелі түрде қамтылуы, теориялық түсініктер мен практикалық 

жаттығулардың өзара байланысы қамтамасыз етілуі керектігі талқыланды. 

Пән мұғалімдері өз ұсыныстарын білдіріп, 3 сағаттық (лицей сыныптары үшін 2+1) жүктеме 

бойынша сабақтарды тиімді ұйымдастыру, оқу сағаттарын дұрыс бөлу, оқушылардың белсенділігін 

арттыру және сабақ барысында қауіпсіздік ережелерін сақтау мәселелері бойынша пікір алмасты. 

Талқылау барысында күнтізбелік-тақырыптық жоспарлардың бірыңғай талаптарға сәйкес 

әзірленуі, оқу бағдарламасынан ауытқуға жол бермеу және жоспардың нақты оқу жүктемесіне сәйкес 

болуы қажеттігі айтылды. 

Әдістемелік бірлестік мүшелері күнтізбелік-тақырыптық жоспарларды оқу жылының басында 

дайындап, әдістемелік бірлестік отырысында талқылап, бекітуге ұсыну туралы ортақ шешімге келді.  

Қаулы етілді 

1. Өткен оқу жылындағы әдістемелік бірлестіктің жұмысы қанағаттанарлық деп бағалансын. 

Жаңа оқу жылына қойылған мақсат-міндеттер негізінде әдістемелік бірлестіктің жұмысын 

жүйелі түрде ұйымдастыру тапсырылсын. Мұғалімдер мемлекеттік жалпыға міндетті білім 

беру стандартының және нормативтік-әдістемелік құжаттардың талаптарын басшылыққа 

алсын.Әдістемелік бірлестіктің жылдық жұмыс жоспары бекітуге ұсынылсын. 

2. 2026–2027 оқу жылында 2–4 сыныптарда «Дене шынықтыру» пәні бойынша аралық бағалау 

қолданыстағы талаптарға сәйкес ұйымдастырылсын. Аралық бағалау тоқсанына бір рет, пәннің 

ерекшелігіне сәйкес практикалық, спорттық, жеке және командалық жұмыстар негізінде 

жүргізілсін. 

3. 2025–2026 оқу жылында дене шынықтыру пәні бойынша 3 сағаттық (лицей сыныптары үшін 

2+1) оқу жүктемесіне сәйкес күнтізбелік-тақырыптық жоспар құрылсын. Күнтізбелік-

тақырыптық жоспар қолданыстағы оқу бағдарламасы мен оқу мақсаттарына сәйкес әзірленіп, 

оқу сағаттарының бөлінуі нақты оқу жүктемесіне сәйкестендірілсін. 

4. Сабақтарды жоспарлау барысында білім алушылардың жас ерекшеліктері, дене дайындығы, 

жеке мүмкіндіктері және денсаулық жағдайлары ескерілсін. Дене шынықтыру сабақтарында 

қауіпсіздік ережелерінің сақталуы және дене жүктемесінің білім алушылардың 

мүмкіндіктеріне сәйкес ұйымдастырылуы қамтамасыз етілсін. 

5. Күнтізбелік-тақырыптық жоспардың оқу бағдарламасына және нақты оқу жүктемесіне 

сәйкестігін бақылау ӘБ жетекшісі  Е. Махановқа   жүктелсін. 

6. Оқу жылы барысында күнтізбелік-тақырыптық жоспардың орындалуы жүйелі түрде бақылауға 

алынып, қажет болған жағдайда әдістемелік бірлестік отырысында талқылансын. 

Жауаптылар: ӘБ жетекшісі, дене шынықтыру пәні мұғалімдері. 

Мерзімі: тамыз–қыркүйек  және оқу жылы бойы. 

Отырыс шешімдерінің орындалуын бақылау ӘБ жетекшісі Е. Махановқа жүктелсін. 

Отырыс төрағасы: ____________ Е. Маханов 

Хатшы: ____________ Жұмабаев Қ 

